Fehmi REXHEPI

MASAKRA E TIVARIT NE HISTORIOGRAFINE
SHQIPTARE

Né historiografiné e Kosovés, por edhe né até té Jugosllavisé
dhe té Shqipérisé, pér Masakrén e Tivarit, deri né vitet ¢ ‘90-ta
pothuajse éshté ditur dhe shkruar shumé pak pér arsye té njohura.
Edhe ata gé né shkrimet e veta i pérmendin plotésimet e Armatés IV
té Jugosllavisé me njésitet partizane, kryesisht té mobilizuara nga
Kosova e pércjellin vetém itinerarin Prizren-Shkodér-Tivar, pa hyré
né pérshkrimin apo né komentimin e rrethanave té zhvilluara gjaté
procesit té deportimit.

Né literaturén historike dhe publicistike né gjuhén shqipe, por
edhe né até serbe pér Masakrén e Tivarit hasim né shprehje té
ndryshme dhe té& shuméllojshme si: masakra, ploja, incidenti, rasti,
ngjarja, likuidimi, vrasja, viktima, pushkatimi, krimi, golgota, varri
me i madh shqiptar, varri ma i madh né Ballkan, golgoté holokausti,
e deri té shprehja gjenocid.

Té dhénat e para jo té plota zyrtare pér Masakrén e Tivarit, té
théna nga nja udhéheqgés i larté partiak né nivel té Serbisé e
Jugosllavisé, i hasim né diskutimin e Aleksandér Rankovigit gé béri
né Kongresin Themelues té Partisé Komuniste té Serbisé i mbajtur
mé 8-12 maj té vitit 1945, né Beograd.

Eshté me interes té potencohet se derisa né Kongresin
Themelues té Partisé Komuniste té Serbisé, pra derisa ishte ende e
freskét Masakra e Tivarit, flitet dhe pranohet si njé “gabim i
tmerrshém”, ky rast mé pas heshtet né pérgjithési pothuajse deri né
pérfundim té Luftés sé Ftofté gjegjésisht deri né shpérbérjen e
Jugosllavisé né vitet ‘90-té té& shekullit té kaluar kur u riaktualizua
nga historiografia né Kosové dhe né Shqipéri.

Aleksandér Rankovigi, mban arealin e njé antishqiptari, sipas
té gjitha gjasave éshté i pari dhe i fundit udhéheqgés partiak dhe
shtetéror i Serbisé gé e pranon fajin publikisht, sa do gé mundohet ta
minimizojé numrin e té vraréve. Ai né Kongresin Themelues té
komunistéve serbé e béri kété derisa ende po vazhdonin luftimet
kundér forcave gjermane né viset veriperéndimore té Jugosllavisg,
duke pranuar vetém 430 té vraré.

Si e trajtoi Aleksandér Rankoviqi Masakrén e Tivarit né
Kongresin e komunistéve serbé?

Né ditén e katért t¢ Kongresit, mé 11 maj 1945, ai duke
replikuar né diskutimin e Dushan Mugoshés-sekretar i Komitetit
Krahinor té PKJ-sé pér Kosové e Rrafsh té Dukagjinit, duke u
munduar t’iu hedhé téré fajin udhéheqjes kosovare, pos tjerash tha:
“..Shoku Mugosha, deklaroi sé konsiderohen heronj né Kosové e
Rrafsh té Dukagjinit ata té cilét vendosin té kritikojné dhe tha se kjo
éshté shenjé e njé faré prapambeturi e kétyre njerézve. Uné mendoj,
sé kjo éshté para sé gjithash shenjé e punés jo té drejté e
marrédhénieve jo té drejta té udhéheqgésve tané ndaj tyre. Mendoj se
né radhé té paré kjo éshté pasojé e njé faré frike gé sundon te ata
njeréz e né vecanti te shgiptarét, pér té cilét u fol shumé dhe né lidhje
me té cilét u evidentuan disa gabime. Ne do té gabonim nése kétu né
kété tubim partiak nuk i paragesim disa gabime té tmerrshém té cilat
jané kryer ndaj shqiptaréve, pér té cilét kétu folém shumé. Ju e dini
gé né Kosové e Rrafsh té Dukagjinit éshté caktua detyra e
mobilizimit. Mobilizimi éshté zbatuar por organizata partiake,
udhéhegja partiake né Kosové e Dukagjin nuk i mori té gjitha masat

gé té sigurohet mobilizimi i drejté, pra gé té paragitén vullnetarisht
né ushtriné toné, ta kuptojné sé éshté obligim i tyre qé t’i pérgjigjen
thirrjes sé ushtrisé soné dhe té marrin pjesé né lufté kundér
okupatorit dhe tradhtaréve & vendit”.*

Mé pas Aleksandér Rankoviqi, né vazhdim té diskutimit do té
konstatojé se né Kosové pos tjerash: “...Ndodhén ngjarje té tilla té
cilat mé sé miri flasin edhe pér shovinizém edhe pér lokal-
patriotizém dhe né pérgjithési mbi géndrimin jo té drejté té
komunisté ndaj masave. Gjaté pércjelljes-deportimit t& njé numri
shqiptarésh pér plotésimin e njésive t¢ Armatés IV ndodhi njé
incident i cili nuk ishte i tillé gé nuk mund té lokalizohej gé pasojat té
mos mund té zvogéloheshin. Uné nuk do té hyjé né detaje. Njé
shqgiptar i revoltuar né njé pércjellés, hogi pushkén dhe e vrau. E
vrau shokun toné luftétar. Por, shokét toné qé né vend se téré
ngjarjen ta zgjidhin, qé té mos nxité grindje, ata kané dashté t’i
dénojné, kané dashté té zbatojné reprezalje, deshén té pushkatojné
40 shqiptaré pér njé luftétaré tonin té vraré. Shpértheu revolta. Disa
shqgiptaré filluan té hedhin bomba. U hodhén ndoshta disa bomba.
Ndérsa, udhéhegésit toné hapén zjarr dhe vrané 300 shqiptaré. Ky
éshté shembull né té cilin patjetér duhet te mésojmé dhe ne qé
punojmé me ushtriné dhe ne gé punojmé né teren. Uné mendoj se ajo
éshté céshtje e tillé e cila na sjellé déme té médha e qé shkatérron jo
vetém autoritetin e ushtrisé soné por edhe té partisé soné, shkatérron
autoritetin e udhéhegésve tané...” .

Né vazhdim ai pérmend edhe rastin e masakrimit té ushtaréve
shqiptaré né Goricé, duke ia I&né fajin pér té gjitha kéto udhéheqgésve
politiké t& Kosovés. Ai konstaton sé: “...Rasti i dyté, gé gjithashtu
éshté pasojé e burokratizmit dhe e krimeve té pajustifikueshme éshté
gé disa shqgiptaré nga ai kontingjent u vendosén né lokalet ku mé
paré ishte njé magaziné-baroti. Edhe aty u ngulfatén 130 njeréz, ja
kéto jané shembuj né té cilat duhet mésuar. Jané shembuj me té cilét

Y Osnivacki Kongres KP Srbije, Institut za Istoriju Radniékog Pokreta Srbije,
Beograd 1972, f. 157.
2 Po aty, f. 157-158.

duhet edukuar udhéhegja joné. Shqgiptarét kané humbur besimin, kjo
éshté e garté, dhe nuk e kané humbur pér shkak sé e ka ndjeré né
Iékurén e tyre Jugosllaviné e vjetér, por e kané humbé edhe pér
shkak té gabimeve té cilat i kryen udhéheqésit toné ndaj tyre. E gjithé
késaj, ka mund t’i iket vetém nése udhéheqja joné né Kosové do ta
kishte kryer me rregull mobilizimin dhe do ta kishte kryer me rregull
transportin e ushtaréve. Megjithaté, ata ju kané Iéné né duar disa
ushtaréve, komandave té vendit, disa burokratéve, disa njerézve té pa
ndérgjegjshém... ”3

Mé duket mjaft me interes té potencohet edhe fakti se né kété
diskutim Aleksandér Rankoviqi, e atakon duke e akuzuar Dushan
Mugoshén, i cili gjaté diskutimit té tij ishte ankuar edhe pér
administratén dygjuhésore né Kosové. Me kété rast, Aleksandér
Rankoviqi shton se: “...Shoku Dushan Mugosha, gjithashtu foli pér
pjatén e dyfishté, gé nénkupton dygjuhésing, ja ky éshté shovinizém
né praktike.”.*

Trajtimi i Masakrés sé Tivarit nga historiografia né Kosové

Né vitet ‘90-té té shekullit té kaluar, kur filloi demokratizimi i
jetés politike népérmes procesit té pluralizmit politik, u krijua njé
klimé e re mé e favorshme edhe pér trajtimin e temave té nxehta
historike té cilat né monizém ishte e pamundur gé té trajtohen. Né
kété grup té temave hyné edhe Masakra e Tivarit e cila filloi té béhet
temé shqyrtimi e historianéve.

Ndér autorét e paré gé né kété periudhé merret me trajtimin e
Masakrés sé Tivarit né historiografiné e Kosovés éshté dr. Muhamet
Pirraku, i cili né librin e tij, “Ripushtimi jugosllav i Kosovés 1945,
njé kapitull t& vecanté até té IX (f. 121-138), e titullon Masakér né
Tivar mé 1 prill 1945, ku né mes té tjerash konstaton se:

*Po aty, f. 158.
* Po aty.
® Muhamet Pirraku, Ripushtimi jugosllav i Kosovés 1945, Prishting 1992.

“Mobilizimi, rekrutimi i dhunshém, dhe deportimi i shqiptaréve
jashté Kosovaés ishte formé e gjenocidit mbi popullin shgiptar”®

Pér Masakrén e Tivarit njé libér té vecanté e boton edhe dr.
Hakif Bajrami, me titull “Tragjedia e Tivarit”’, mirépo té dhénat qé
sjellé ky autor pér Masakrén e Tivarit jané té paargumentuara gofté
me dokumente relevante, qofté me até té dorés sé dyté. Ai sjellé
shumé ekzagjerime pa mbulesé. Né mes té tjerash, Hakif Bajrami
shkruan: “Té vrarét nuk jané numéruar. Vetém né rrugét (2 380), por
edhe ata qé kishin mbetur né ndertés (afro 400), edhe ata gé ishin
vendosur prané deponisé (nga 730) gé té gjithé (e sé pari kéta té
fundit), ishin béré plojé. Lidhur me kété, dokumentet e ruajtura té
veprimtarisé sé Brigadés X Malazeze vértetojné sé né Tivar, brenda
tri orésh ishin likuiduar afro 4 100 shqiptaré té mobilizuar si
plotésim kinse pér brigadat e Armatés 1V té Jugosllavisé 8

Njé trajtim mé té vémendshém dhe mé pérmbledhés pér
Masakrén e Tivarit e béné edhe studiuesi nga Tirana dr. Lefter Nasi,
né veprén e tij “Ripushtimi i Kosovés shtator 1944-korrik 1945”° ku
né kuadér té titullit “Mobilizimi i t€ rinjve shqiptaré dhe Masakra e
Tivarit” (f. 173-179), trajton kété céshtje me peshé pér
historiografiné toné. Autori mbéshtetet né historiografiné jugosllave,
déshmitarét e ngjarjeve, Arkivin Qendror Ushtarak (AQU), né
kujtimet e pjesémarrésve té mobilizuar si dhe né ndonjé autor e
publicist qé flet pér kété ngjarje.

Me Masakrén e Tivarit, merret edhe dr. Muhamet Shatri né
monografiné, “Kosova né Luftén e Dyté Botérore”.'® Ai né njé
kapitull té vecanté flet pér terrorin dhe gjenocidin né Kosové dhe né
trevat e tjera shqiptare gjaté muajve mars-gershor 1945, ku né mes
tjerash trajton edhe Masakrén e Tivarit si dhe likuidimin e

% Po aty, f. 121.

’ Hakif Bajrami, Tragjedia e Tivarit, Prishtiné 1993.

8 Po aty, f. 204.

% Lefter Nasi, Ripushtimi i Kosovés shtator 1944-korrik 1945, Akademia e
Shkencave e Shqipérisé-Instituti Historisé né Tirané, Tirané 1994.

0 Muhamet Shatri, Kosova né Luftén e Dyté Botérore, Instituti i Historisé-
Prishting, Prishtiné 1997.

shgiptaréve né brigadat kosovare nga ana e kuadrit komandues té
kétyre njésive gé né térési ishin serbo-malazeze.

Po ashtu, informacione pér Masakrén e Tivarit hasim edhe né
librin e autorit t&€ késaj kumtese, me titull “Gjilani me rrethiné né
Luftén e Dyté Botérore™, ku né njé kapitull t& vecanté, ofrohen té
dhéna pér masakrat e njésiteve partizane né territorin e gjeré té
Gjilanit, por edhe jepen té dhénat edhe pér Masakrén e Tivarit dhe
dimensionin e saj historik si ngjarje e vecanté dhe shumé e
dhimbshme pér shqiptarét gjaté Luftés sé Dyté Botérore.

Sa ishte numri i té vraréve né Masakrén e Tivarit?

Njé problem shumé me réndési pér té ardhur deri te e vérteta
pér masakrén e Tivarit éshté edhe saktésimi i numrit té té vraréve dhe
i té plagosurve si dhe i atyre gé e pérjetuan até tmerr. Té dhénat pér
numrin e té vraréve né Tivar jané té ndryshme dhe kontradiktore. Ai
varet nga burimet gé autorét iu referohen. Ende nuk ka njé listé té
ploté dhe té sakté té atyre gé u vrané né kété masakér, por as para
dhe pas saj. Kjo mungesé e pasaktésisé vije pér shkak se organet
ushtarake dhe shtetérore i kané fshehur té dhénat pér opinion, ngase
arkivat serbe e jugosllave né té cilat besohet se duhet té ekzistojné té
dhénat vazhdojné té jené té mbyllura pér studiuesit shqiptaré.

Né fakt duhet té ceket se shumica e pjesémarrésve té mbetur
gjallé, por edhe e atyre gé kané shkruar pér kété ngjarje dhe deri né
vitet e ‘90-ta ka gené temé e ndaluar pér arsye té njohura politike.
Ata tani né kujtimet dhe shkrimet e tyre nuk hezitojné edhe t’i
zmadhojné té dhénat pér viktimat, e kjo ndoshta mund té arsyetohet
pér faktin sé kéto shkrime, por edhe kéto deklarata e kujtime té
shkruara jané dhéné dhe jané shkruar né periudhén pas shthurjes sé
sistemit komunist né Jugosllavi e sigurisht gé ka ndikuar edhe
urrejtja e madhe, por edhe frustrimi disa dekadash gé akterét nuk

1 Fehmi Rexhepit, Gjilani me rrethiné né Luftén e Dyté Botérore, Instituti i
Historisé-Prishting, Prishtiné 1998.



Masakra e Tivarit né historiografiné shqiptare 211

kané mundur dhe nuk kané€ guxuar t’i shpalosin mendimet e veta pér
hir té pasojave politike, por edhe dénimeve té paimagjinueshme.
Shumé autoré dhe disa publicisté e ekzagjerojné numrin e té

vraréve né Masakrén e Tivarit té vitit 1945. Rasti éshté sui generis,
pra i vecanté né historiné e luftérave sepse nuk ka raste né boté gé
eprorét dhe oficerét t’i vrasin ushtarét e veté pa ndonjé gjyq, qofté
edhe ai gjyg formal. Nisur nga ky argument mendojmé se éshté
detyré dhe nder i historianéve qé té nxjerrin numrin e sakté té
viktimave té Masakrés sé Tivarit. Aq mé tepér kur kjo masakér éshté
frymézuar nga ndjenjat e racizmit antishqiptar. Edhe ky fakt shton
nevojén pér t’u marré me seriozitetin e duhur studiuesit ¢ késaj
ngjarje tragjike té historisé sé popullit shqiptar.

Disa autoré shkruajné sé jané vraré 1 700-2 000, disa 3 000, e
disa edhe 4 000, si dhe rasti me eklatant éshté ai i Hakif Bajramit, i
cili pa asnjé mbéshtetje dokumentare thekson sé né Tivar u vrané
mbi 7 100 shqiptaré. Kéto shifra me duket jané té ekzagjeruara, sepse
po té nisemi nga fakti sé té gjithé té mobilizuarit gé jané vraré né
Tivar jané trajtuar mé pas si déshmoré té réné né Luftén
Nacionalclirimtare. Faktet flasin se gjithsej statusin e déshmorit té
LNC-sé né Kosové e kané gézuar mbi 6 200 veta té té gjitha
nacionaliteteve gé jetonin né Kosové e gé shumica prej tyre si¢ dihet
ishin serbé e malazezé. Shtrohet pyetja sikur té ishin vraré 4 000 apo
7 100 né Tivar, atéheré ku mbetén pjesétarét e tjeré té LNC-sé né
Kosové gé kané réné gjaté Luftés sé Dyté Botérore né té gjitha
fushébetejat anekénd Kosovés dhe viseve té tjera né ish-Jugosllavi.

Pér té shuar njé mal pagartésish dhe pér té ardhur deri te e
vérteta e ngurté pér numrin e t€ masakruarve né Tivar mé 1945, do té
ishte miré t€ ndérmerret njé angazhim i Institutit t& Historisé, gé té
vjelé té dhénat arkivore né arkivat shqiptare dhe jugosllave, duke i
krahasuar me té dhénat né terren, pér té ardhur deri te njé e vérteté e
pérafért, sepse e vérteta absolute nuk ekziston.

